
Макалада адам жана жарандардын укуктары жана 

эркиндиктери, милдеттери, инсандын укуктук статусу, 

инсандын укуктук статусунун мазмуну, мүнөзү, борбору, 

тутум түзүүчү элементи, абсолюттук жана салыштыр-

ма укуктар, салыштырмалуу укуктардын чектелиши жана 

токтотулушу, укуктардын муунга бөлүнүшү, укуктардын 

«биринчи мууну», «тилектештик укуктар», «экинчи муу-

ну», «үчүнчү мууну», адам укуктарынын жана эркиндикте-

ринин классификациясы, жарандык (жеке) укуктар, саясий 

укуктар, социалдык укуктар, экономикалык укуктар, мада-

ний укуктар, элдик укук, улуттук укук, коомдук укук, кол-

лективдик укуктар, укуктун коомдук жогорку миссиясы - 

ченемдик тартипте коомдо эркиндикти кепилдөөсү, кам-

сыз кылуусу, адилеттүүлүктү бекитүүсү, коомдо экономи-

калык жана рухий нерселердин аракетине оптималдуу 

шарттарды камсыз кылуусу жөнүндө баяндалат.  

Негизги сөздөр: адам укуктары, адам эркиндиктери, 

жаран, милдеттери, классификациясы, мазмуну, мүнөзү, 

тутуму. 

В статье права и свободы человека и гражданина, 

обязанности, правовой статус личности, содержание, ха-

рактер, центр, элементы образующиеся систему, абсо-

лютные и относительные права, ограничение и приоста-

новление относительных прав, классификация прав на по-

коление прав, «первое поколение прав», «второе поколение 

прав», «третье поколение прав», классификация прав чело-

века и гражданина, гражданские (личные) права, политиче-

ские права, социальные права, экономические права, куль-

турные права, народное право, национальное право, обще-

ственное право, коллективное право, высшее обществен-

ное предназначение права – обеспечивание, гарантирование 

в нормативном порядке свободу в обществе, утверждение 

справедливости, создавание оптимальных условий для пре-

имущественного действия в обществе экономических и ду-

ховных факторов.  

Ключевые слова: права человека, свободы человека, 

гражданин, обязанности, классификация, содержание, ха-

рактер, система. 

Human and civil rights and freedoms, duties, legal status 

of an individual, content, character, center, elements of the 

emerging system, absolute and relative rights, limitation and su-

spension of relative rights, classification of rights for the gen-

eration of rights, “the first generation of rights”, “ second gene-

ration of rights "," third generation of rights ", classification of 

human and civil rights, civil (personal) rights, political rights, 

social rights, economic rights, cultural rights, popular law, 

national law, public law, collective law, higher social purpose 

rights - ensuring, guaranteeing in a normative manner freedom 

in society, affirming justice, creating optimal conditions for pre-

ferential action in society of economic and spiritual factors. 

Key words: human rights, human freedoms, citizen, duties, 

classification, content, character, system. 

Укуктук статус укуктун инсандын ар түрдүү иш-

мердүүлүгүнө тиешелүү болгон көп түрдүүлүгүн өзү-

нө камтыйт. Инсандын укуктук статусунун маанилүү 

бир мүнөзү, анын борбору, тутум түзүүчү элементи - 

инсандын укуктары, эркиндиктери жана милдеттери. 

Венгеров А.Б. «Теория государства и права» китебин-

де «Мамлекеттүүлүктүн прогрессинин заманбап тү-

шүнүгү биринчи планга «адамдык өлчөмдү», б.а. мам-

лекет тарабынан камсыз кылынган жашоо сапатын 

чыгарат. Инсандын эркиндиги, жагымдуу материал-

дык шарттар, чыгармачылык жактан өзүн көрсөтүү 

мүмкүнчүлүгү, укуктардын бар болушу – ушул жана 

башка «адам өлчөмүн» түзүүчүлөр аны мамлекеттин 

прогрессинин баалоонун негизги критерийине айлан-

тат» деген [1]. 

Конституциялык укуктар, эркиндиктер жана мил-

деттер дайыма бир тутумду түзүп келет.  

Адам укугу эң биринчи абсолюттук жана салыш-

тырма болуп бөлүнөт. Демократиялык мамлекетте аб-

солюттук укукту убактылуу токтотуу же чектөө эч 

кайсы жагдайларда уруксат берилбейт.  

Абсолюттук укуктарга адамдын негизги жеке 

укуктары: жашоого болгон укук, кыйноого, зомбу-

лукка, башка оор, адамдын кадыр баркына шек кел-

тирүүчү мамиле кылууга же жазалоого жол бербөө 

укугу, жеке жашоонун кол тийгистиги, жеке жана үй-

бүлөлүк купуялуулук, кадыр баркын коргоо, абийир 

эркиндиги, дин тутуу эркиндиги, ошондой эле соттук 

коргоого укук, сот өндүрүшүнө жана аны менен бай-

ланышкан маанилүү процессуалдык укуктар кирет.  

Мындан башка укуктар салыштырмалуу болуп 

эсептелет жана өзгөчө кырдаалдар же согуш абалы 

киргизилген убакта чектелиши, кандайдыр бир мөө-

нөткө токтотулушу мүмүкүн.  

Жалпы таанылган болуп адам укуктарынын жеке 

(жарандык), саясий, социалдык, экономикалык, мада-

ний, экологиялык болуп бөлүнүүсү эсептелет. Дегеле 

бул катар коомдун тарыхый өнүгүүсүнө ылайык то-

луктала берет. Ошондуктан илимде укуктарды «муун-

га» бөлүү каралган.  

«Биринчи муундун» укуктарына жеке жана сая-

сий укуктар кирет. Алар XVIII кылымдын аягында 

биринчи буржуазиялык-демократиялык конституция-

ларында бекитилген. Ал эми, «экинчи муундун» укук-

тары – социалдык жана экономикалык болуп эсепте-

лет да, алардын пайда болушу коомдун жакыр кат-

марларынын күрөшү менен аныкталат. Бул укуктар-

дын бекитилиши 1917-жылдын 1920-жылдардын ба-

шында революциялык толкундун кыймылынан кийин 

кеңири жайылган. Бул укуктарды кээде «тилектештик 

укуктары деп аташат, себеби алар маңызы боюнча 

коллективдүү. Алардын пайда болушу адамзатка чоң 

коркунуч туудурган экологиялык катастрофалар, со-

гуш конфликттери, дүйнөнүн бүт бөлүктөрүнүн эко-

номикалык деградациясы болуп эсептелет» [2]. 

«Үчүнчү муундун» укуктарына өнүгүүгө болгон 

укук, тынчтык укугу, дени сак болгон чөйрөгө укугу, 

адамзаттын жалпы мурасын колдонуу укугу, азчылык 

укугу кирет.  

Жеке укуктардын (адамдардын укугу) катарында 

элдик укук, улуттук укук, коомдук укук, башкача айт-

канда коллективдик укук. Алар табигый укуктарга 

кирбейт, себеби « тиги же бул коомчулук же кол-

лективдин кызыкчылыктарынын калыптануусунда 

түзүлөт [3]. Аларды коомчулуктун мүчөлөрү болгон 

жактардын жеке укуктарынын топтому катары ка-

роого болбойт. Бул укуктар коллективдик түзүмдөр-

дүн кызыкчылыктары, максаты менен аныкталып, са-

паттуу башка касиеттери бар. Коллективдүү укуктар 

эч качан адам укуктарын четке какпоо керек, карама 

каршы болуп же басмырлабашы керек.  

Эл аралык коомчулукта адам укугунун түшүнүгү 

кеңири таанылгандыгына карабастан бул түшүнүк С. 

Санаренин оюу боюнча кризисте калган жокпу деп 

таң калуунун кереги барбы? [4]. Жеке инсандын уку-

гун коргоону эч качан элдин укугуна шек келтирет 

деп ойлобоо керек, себеби ошол жеке инсандын укугу 

аркылуу элдин ички динамикасы, ошондой эле эркин-

диктери корголот. А ошентип адам укугу элдин уку-

гунан ажырагыс болуп, аларды толуктап түз демокра-

тиянын инструментине айланат. Алардын эл укугунан 

бөлүнүшү туура эмес.  

Бүгүнүкү күндө адамдын жеке укугу болгон –жа-

шоого болгон укук деле бара-бара коллективдүү укук-

ка айланып бара жаткандыгын тана албайбыз. Тынч-

тык укугу, айлана-чөйрөнү коргоо укугу түздөн-түз 

жашоо укугунан келип чыгып коллективдик укукту 

көрсөтүп аткандыгын кантип танабыз?  

Эгерде коллективдик укуктар жеке адамдын уку-

гуна доо кетире турган болсо, демек мындай коом-

чулукту бириктирген максаттар укукка каршы гуман-

сыз болуп эсептелет. Ошондуктан коллективдик 

укуктар жеке укуктардан жогору болушу мүмкүн 

эмес, алар менен гармонияда болуусу керек.  

Ошентип, биздин аныктообуз боюнча укуктар 

адам укугуна бөлүнөт, алар өз учурунда абсолюттук 

(табигый) жана салыштырма, коллективдик укуктарга 

бөлүнөт.  

Укуктун жогорку коомдук миссиясы – ченемдик 

тартипте коомдо эркиндикти кепилдөө, камсыз кы-

луу, адилеттүүлүктү бекитүү, коомдо экономикалык 

жана рухий нерселердин аракетине оптималдуу шарт-

тарды камсыз кылуу. 

Укук – адам жана коомдун жаратылышы менен 

шартталып, инсандын эркиндигин көрсөтүүчү коом-

дук мамилелерди жөнгө салуунун тутуму. Адам кө-

чүп жүрүү укугуна ээ, ошол эле убакта бир жерге 

көчүп баруу же барбоону тандап алууда эркин. Ошен-

тип укук – адамдын өзүнүн кызыкчылыгын канаатан-

дыруу зарылдыгы, ал эми эркиндик- ушул кызыкчы-

лыктарды ишке ашыруу мүмкүндүгү. Мына ошондук-

тан кээ бири укуктар, ал эми башкалары ыйгарым 

укуктар деп айтылат. Конституциялык укук илиминде 

кеңири жайылган классификациялык белгиси катары 

адамдын жана жарандын укуктарынын жана эркин-

диктеринин мазмуну эсептелет. Мына ошол белги 

боюнча алар кээ бир авторлор тарабынан-жеке укук-

тар жана эркиндиктер, саясий, социалдык-экономика-

лык укуктарга жана эркиндиктерге, башка авторлор 

тарабынан – адамдын жана жарандын жеке укуктары 

жана эркиндиктеры; саясий, экономикалык, социал-

дык-маданий укуктары деп бөлүнөт [5]. 

Эми мааниси боюнча бөлүнгөн адамдын жана 

жарандын негизги укуктары жана эркиндиктеринин 

мүнөздөмөсүн карайбыз. Ошентип, инсандын ишмер-

дүүлүк чөйрөсүнө карай укуктук статусунун бөлүгү 

болгон укуктун түзүмүн жана мүнөзүн аныктоо мүм-

күн. Бул түзүм «Адамдын укуктарынын жалпы декла-

рациясынан», өзгөчө адам укуктарынын эл аралык 

пакттарынан келип чыгат да өзүнө жарандык (жеке) 

укуктар, саясий укуктар, маданий укуктар, социалдык 

жана экономикалык укуктарды камтыйт.  

Саясий, жарандык, эмгек, социалдык, маданий 

жана башка адам укуктары – бул «мамлекеттин, өк-

мөттүн, саясий партиянын же анын лидеринин белеги 

эмес, ар бир адамдын, ар бир инсандын расасына, жы-

нысына, тилине, религиясына, дин тутуусуна, саясий 

көз карашына, социалдык абалына же мүлктүк абалы-

на карабай эгемендүү, ажырагыс атрибуту; эл мамле-

кет менен өкмөт үчүн эмес, мамлекет жана өкмөт эл 

үчүн, эл конституция үчүн эмес, конституция эл 

үчүн» [6]. 

